
A voz silenciada
EXILIO INTERIOR

F.1: Ilustración de Reimundo Patiño. F.2: Cartel para Voces Ceibes, obra de Patiño. F.3: Cuberta do disco Miro Casabella. F.4.: Cuberta do disco de Bibiano.

O exilio interior,
por razóns obvias, menos 

belixerante que o exterior contou
cunha resistencia armada que 

durou dúas décadas

O grupo organizou outras actividades importantes como veladas 
literarias ou cursos de lingua e literatura galegas impartidos por 
Ramón Lorenzo no Centro Galego de Madrid. 

Brais Pinto non se disolveu oficialmente en ningún momento, mais 
os seus membros distanciáronse. Varios dos compoñentes deste 
grupo, con tendencias marxistas, participaron na fundación da UPG 
(Unión do Povo Galego).

OUTROS MOVEMENTOS
Dentro da resistencia cultural publícase en París, pola editorial 
Ruedo Ibérico, a antoloxía titulada.  El pensamiento político de Castelao, 
de Alberto Míguez, quen foi condenado a unha multa e seis meses 
de cárcere por considerar o ministro de información Manuel Fraga 
que se trataba de “propaganda ilegal”.

O ano 1967 está marcado pola revolta estudantil.  A chamada 
Asociación Democrática de Estudiantes gañou as eleccións en 
todas as facultades coa excepción de Farmacia, desprazando a 
representación oficialista do SEU. Á súa fronte, na Universidade 
de Santiago, estaban Carlos Casares, José María Calviño e Jesús Luís 
Centeno, entre outros.

En 1963 fúndase o PSG (Partido Socialista Galego) e a UPG (Unión 
do Pobo Galego), e en 1968 nace o Partido Comunista de Galicia 
(PCG), no que se atopaban Xesús Alonso Montero, Santiago Álvarez 
e Manuel Porto entre outras persoas.

O LABOR DE DÍAZ PARDO
Creador da cerámica de Sargadelos e O Castro, director do 
Laboratorio de Formas, do Museo Carlos Maside de Ediciós do 
Castro e de varias salas de exposicións distribuídas por Galiza e 
España, Díaz Pardo converteuse nun símbolo da recuperación da me-
moria histórica. Estas ideas naceran en Buenos Aires, compartidas con 
Luís Seoane, pola necesidade de recuperar a nosa cultura, historia e 
memoria, tamén  para que servisen de estímulo a un pobo derrotado.

VOCES CEIBES
Foi un movemento de mozos e mozas cantantes, maioritariamente 
estudantes, que empregaron a canción como unha arma cultural 
de resistencia e serviron de exemplo de como difundir entre un 
amplo espectro social letras e poesía de autores galegos.

O movemento naceu a finais dos setenta agrupándose arredor do selo 
discográfico Edigsa-Xistral. Foron os seus representantes destacados 
Xavier, Benedicto, Xerardo Moscoso, Miro Casabella,Vicente Araguas, 
Xoán Rubia, María e Xavier, Bibiano, Suso Vaamonde e Jei Noguerol.

O chamado exilio interior logo da Guerra Civil foi, por razóns 
obvias, menos belixerante que o exterior, aínda que houbo unha 
resistencia armada que durou dúas décadas sostida polos guerrilleiros 
galegos cun considerable número de baixas e encarceramentos.

A disidencia literaria coa liña oficial do réxime comeza dende as 
páxinas culturais do xornal La Noche, onde publicaban artigos 
Bernardino Graña, Franco Grande, Xohana Torres, Méndez Ferrín, 
Carvalho Calero ou Fernández del Riego.

O exilio interior marcou de xeito indeleble a obra literaria de 
moitas voces que, diante da censura oficial, se censuraron a eles 
mesmos.  Por outro lado, Ramón Piñeiro impulsaría a chamada 
fronte cultural que se concretou no nacemento da Editorial Galaxia 
(1950).

Para reivindicar publicamente algún motivo organizábanse numerosas 
homenaxes. Unha das máis salientables foi a celebrada o 2 de maio 
de 1952 na Coruña dedicada ao avogado e empresario Valentín 
Paz Andrade.

Con todo, a que gozou dunha maior relevancia foi a celebrada nos 
baixos do antigo Hotel Roma, en Ourense, o 17 de maio de 1966. 
Unha comisión organizadora, integrada por persoas pertencentes 
ao PC e á UPG, decidiu homenaxear a Celso Emilio Ferreiro antes 
da súa marcha a Venezuela. O acto gozou dunha ampla repercusión 
como reivindicación dos dereitos dos propietarios das terras de 
Castrelo de Miño expropiadas forzosamente.

As misas en idioma galego foron unha das manifestacións de 
resistencia ao franquismo que utilizou o exilio interior.  A primeira 
delas celebrouse o 25 de xullo de 1965, na igrexa de Santo Domingo 
de Bonaval en Compostela, dedicada á memoria de Rosalía e oficiada 
polo Padre Seixas, a quen se lle debe, entre outras publicacións, o 
libro 400 nomes galegos: o primeiro destas características no noso 
idioma.

GRUPO BRAIS PINTO
En Madrid, no ano 1958, un grupo de intelectuais galeguistas crean 
o grupo Brais Pinto, cuxo obxectivo principal era a defensa do 
galego e a renovación da nosa cultura. Os compoñentes, mozos 
estudantes e traballadores en Madrid, eran: Xosé Luís Méndez Ferrín, 
Bernardino Graña, Reimundo Patiño, Xosé Alexandre Cribeiro,  
Bautista Álvarez, Ramón Lorenzo, Ben-Cho- Shey, Herminio Barreiro 
e César Arias. 

A máis grande preocupación que o grupo explicitaba era o profundo 
atraso no que se atopaban as artes galegas e a escasa actividade 
política, nacionalista e democrática. Deste xeito optaron por crear 
un espazo de reflexión política e desenvolver un amplo labor 
cultural moi influído polos movementos internacionais, que culminou 
coa súa propia editorial.


